
I dtír i bhfad ar shiúl, tá trí mheannán ann. 

Micí an t-ainm atá ar an mheannán is lú, Mánas 
an meannán measartha agus Muiris an meannán 
is mó. 



An tÁisaonad

Ba chairde móra iad na trí mheannán riamh 
anall. 
Ach, le tamall beag anuas, tá Micí, an meannán 
is lú, ag caitheamh go suarach cruálach leis na 
meannáin eile, go háirithe le Muiris, an meannán 
is mó.

Ba ghnách leis na meannáin bheith ag súgradh 
le chéile sa chlós gach lá. 
Bean de Gabhar an t-ainm atá ar an mhúinteoir 
a thugann aire do na meannáin ag am sosa agus 
am lóin.

Chonaic Bean de Gabhar go mbíonn Muiris, an 
meannán is mó, leis féin agus nach mbíonn sé 
ag súgradh leis na meannáin eile. Bíonn cuma 
bhrónach air. 
Chuir Bean de Gabhar ceist air, “Cad é atá ort, 
a Mhuiris?”

I ndiaidh di labhairt le Muiris, fuair Bean de 
Gabhar amach nach mbíonn Micí Meannán, an 
meannán is lú, ródheas leis. 
Tugann Micí drochainmneacha ar Mhuiris, 
buaileann sé é nuair nach mbíonn an múinteoir 
ag amharc agus fágann sé amach as cluichí é. 
Muiris bocht!

Tá a fhios ag Mánas Meannán, an meannán 
measartha, go bhfuil an méid seo ag tarlú. 
Déanann sé iarracht bheith cineálta le Muiris 
agus é a dhéanamh sona arís. Nuair nach 
mbíonn na meannáin eile ann, déanann Mánas 
súgradh le Muiris. Ach, nuair a bhíonn a chairde 
eile ann, ní deir sé rud ar bith nuair a thugann 
Micí agus na meannáin eile drocham do Mhuiris.



Seachtain Frithbhulaíochta 2018 – MEAS

Chuir Bean de Gabhar ceist ar Mhicí, an 
meannán is lú, cad chuige a mbíonn cuma 
bhrónach ar Mhuiris.

“An bhfuil a fhios agat cad é atá ar Mhuiris, a 
Mhicí? Ar chuir tusa isteach air?” ar sise.

“Muise, níor chuir, a Bhean de Gabhar. Tá mise 
róbheag le bheith ag cur isteach ar mheannáin 
eile!
Má bhí meannán ar bith ag maistíneacht air, 
déarfainn gur Mánas a bhí ann. Tá Mánas i bhfad 
níos mó ná mé. 
Ó ó, seo é ag teacht anois!” arsa Micí, agus 
d’imigh sé leis.

“A Mhánais,” arsa Bean de Gabhar le Mánas.
“Cad é atá ann, a Bhean de Gabhar?” arsa 
Mánas.
“An bhfuil a fhios agat cén fáth a mbíonn Muiris 
brónach? An mbíonn meannán eile ag cur 
isteach air?” a d’fhiafraigh Bean de Gabhar.



An tÁisaonad

“Ammm…ní bhíonn a Bhean de Gabhar,” arsa 
Mánas.

“Níl barúil agam cad chuige a mbíonn brón ar 
Mhuiris. Ó, tá siad ag dul a imirt peile, beidh orm 
rith!”

Bomaite ina dhiaidh sin, tháinig Muiris thart ar an 
choirnéal. Bhí sé leis féin, arís. Bhí cuma iontach 
brónach air. Bhí cuma iontach uaigneach air.

“A Mhuiris, a chroí, an bhfuil tusa maith go leor?” 
a d’fhiafraigh Bean de Gabhar de.

Stad Muiris agus d’amharc sé ar an talamh.
Thosaigh sé a chaoineadh. Ghlac sé anáil mhór 
isteach agus thosaigh sé a labhairt:

“Muise,” arsa Bean de Gabhar, “ní deas an scéal 
sin. Beidh orainn seo a chur ina cheart. 
Goitse liom agus labhróidh muid le do 
mhúinteoir.”
Rug Bean de Gabhar greim crúibe ar Mhuiris 
agus thug isteach chuig an scoil é.

Cad é a tharla 
ina dhiaidh 
sin, dar leat?

Labhair Bean de Gabhar le Micí agus le Mánas. 
Labhair sí leo faoin MHEAS.

“Caithfidh muid meas a léiriú do gach meannán. 
Caithfidh muid bheith cúramach gan meannán 
ar bith a ghortú, ná cur isteach ar a gcuid 
mothúchán,” ar sise.

“Ní chaithfidh muid cairdeas a dhéanamh le 
gach meannán eile. Ach ba cheart dúinn iompar 
cairdiúil a léiriú agus bheith ag caitheamh go 
cairdiúil le GACH meannán. 

An dtig libh smaoineamh ar shamplaí d’iompar 
cairdiúil?”

Mar sin, cé nach cairde iad Micí, Mánas agus 
Muiris níos mó, bhí meas acu ar a chéile. 
Chaith siad go cairdiúil agus go measúil lena 
chéile. D’úsáid siad focail chineálta, chuidigh 
siad lena chéile agus chuir siad fáilte roimh gach 
meannán, le gach meannán a dhéanamh sona 
sásta!

